
SKORXONALARDA BARQAROR 

RIVOJLANISHNI TATBIQ ETISH 
ISTIQBOLLARI

Xidirova Marg‘uba Rustamovna
Iqtisodiyot fanlari bo‘yicha doktori (PhD), Toshkent davlat iqtisodiyot 

universiteti dotsenti

Jumayeva Guzal Sherxon qizi
Toshkent davlat iqtisodiyot universiteti magistranti

Annotatsiya: Mazkur maqolada barqaror rivojlanishni amalga oshirish jarayonini o‘rganishda xorijiy hamda mahalliy tad-
qiqotchilarning barqaror rivojlanish bo‘yicha fikrlari yoritilgan. Barqaror rivojlanishning xususiyatlari, barqaror rivojlanishni 
amalga oshirish bosqichlari, barqaror rivojlanish maqsadlari tahlili kabilar o‘rganilgan. Korxonalarda barqaror rivojlanishni 
amalga oshirish jarayonini o‘rganish asosida xulosalar shakllantirilgan.

Kalit so‘zlar: barqaror rivojlanish, korporativ tuzilmalar, korporativ ijtimoiy mas’uliyat, barqaror rivojlanish maqsadlari, 
barqaror rivojlanish bosqichlari.
Abstract: This article covers the opinions of foreign and domestic researchers on sustainable development in the process 
of implementation of sustainable development. Characteristics of sustainable development, stages of implementation of 
sustainable development, analysis of sustainable development goals, etc. have been studied. Conclusions were formed 
based on the study of the process of implementation of sustainable development in enterprises.

Key words: sustainable development, corporate structures, corporate social responsibility, sustainable development 
goals, stages of sustainable development.
Аннотация: В данной статье представлены мнения зарубежных и отечественных исследователей по вопросам 
устойчивого развития в процессе реализации устойчивого развития. Изучены характеристики устойчивого раз-
вития, этапы реализации устойчивого развития, анализ целей устойчивого развития и т.д. Выводы были сформи-
рованы на основе изучения процесса реализации устойчивого развития на предприятиях.

Ключевые слова: устойчивое развитие, корпоративные структуры, корпоративная социальная ответственность, 
цели устойчивого развития, этапы устойчивого развития.

K I R I S H
Korporativ tuzilmalarda barqaror rivojlanishni samarali amalga oshirish dunyo bo‘ylab yanada tez 

ommalashmoqda. Barqaror rivojlanishni amalga oshirish ko‘p tomonlama manfaatga xizmat qiladi. Xususan. 
Korporativ ijtimoiy mas’uliyat kompaniyaning barqaror rivojlanishi bilan bevosita bog‘liqdir. Korporativ ijtimoiy 
mas’uliyatning kompaniya amaliyotida bo‘lishi, ijtimoiy jihatdan jamiyatdagi ba’zi muammolarni ijobiy hal qil-
ishga yordam bersa, ekologik nuqtayi nazardan atrof-muhit bilan bog‘liq hududdagi masalalarga yechim topish 
mumkin bo‘ladi. Shuningdek, iqtisodiy jihatdan korxonalar korporativ ijtimoiy mas’uliyatni amalda qo‘llash orqali 
jamiyatda o‘z imijini yaxshilash, mahsulotlarini ommalashtirish hamda jamiyatda ijobiy taassurot qoldirishga 
erishishi mumkin. Ushbu korporativ ijtimoiy mas’uliyat amaliyoti korxonada amal qilgan holda, barqaror rivo-
jlanish asoslari qo‘shilgan holatda korxona barqaror biznesga aylana oladi. Yuqorida ta’kidlangan jihatlarni 
inobatga olgan holda korporativ boshqaruvda korporativ ijtimoiy mas’uliyat va barqaror rivojlanish masalalarini 
tadqiq qilish dolzarb hisoblanadi.

A D A B I Y O T L A R  T A H L I L I
Barqaror rivojlanish bo‘yicha xalqaro amaliyotda ko‘plab tadqiqotlar olib borilgan. Dastlab XX-XXI arslar 

oralig‘ida jahon hamjamiyatida “barqaror rivojlanish” harakati yuzaga kelgan va uning asosiy mohiyati ijtimoiy 
va iqtisodiy farovonlikka erishishda hozirgi va kelaj avlod manfaatlari uchun atrof-muhitni saqlash va tabiiy 
resurslarni tejashdan iborat. Barqaror rivojlanish konsepsiyasi asoschisi Gro Harlem Brudtlandning ta’rificha, 
“Barqaror rivojlanish- bu shunday rivojlanishki, unda insoniyatning hozirgi zamon ehtiyojlari qondiriladi, lekin 
bunda kelajak avlodning o‘z ehtiyojlarini qondirish imkoniyatlari xavf ostiga qo‘yilmaydi”1.

1 Barqaror rivojlanish bo‘yicha brudtland hisoboti 1987-yil

G‘arb olimlarining barqaror rivojlanish tushunchasi ta’riflariga chuqurroq to‘xtaladigan bo‘lsa, tadqiqotchi 
olim Peetning ta’rificha, “Taraqqiyot tushuncha sifatida turli olimlarning turli ma’nolari, talqinlari va nazariyalari 
bilan bog‘langan. Rivojlanish – insonning yangi tuzilmalarni boshlash, muammolarni yengish, doimiy o‘zga-
rishlarga moslashish va yangi maqsadlarga erishish uchun maqsadli va ijodiy intilish nuqtayi nazaridan o‘sib 
borayotgan evolyutsion jarayondir”2.

Todaro va Smit barqaror rivojlanishni ta’riflashda iqtisodiy ahamiyatiga ko‘proq to‘xtalgan. Ularning fikricha, 
“Rivojlanishni ijtimoiy tuzilmalar, munosabatlar va institutlardagi katta o‘zgarishlarni, shuningdek, iqtisodiy 
o‘sishni, tengsizlikni kamaytirishni va mutlaq qashshoqlikni yo‘q qilishni o‘z ichiga olgan ko‘p qirrali jarayon”3.

Atrof-muhit va rivojlanish bo‘yicha dunyo komissiyasining ta’rifining keng tarqalganligini tan olib, barqaror 
rivojlanish global rivojlanish siyosati va kun tartibidagi asosiy tushuncha ekanligini ta’kidlaydi. Bu jamiyat atrof-
muhit bilan o‘zaro aloqada bo‘lishi mumkin bo‘lgan mexanizmni ta’minlaydi, shu bilan birga kelajak uchun 
resursga zarar yetkazish xavfini tug‘dirmaydi. Shunday qilib, bu rivojlanish paradigmasi, shuningdek, yer 
ekotizimlarini xavf ostiga qo‘ymasdan yoki iqlim o‘zgarishi va turlarning yo‘q bo‘lib ketishi kabi muammolarga 
olib kelishi mumkin bo‘lgan o‘rmonlarning kesilishi, suv va havoning ifloslanishi kabi ekologik muammolarni 
keltirib chiqarmasdan turmush darajasini yaxshilashni talab qiladigan konsepsiyadir4.

Yevrokomissiyaning klassik ta’rifiga ko‘ra, korporativ ijtimoiy mas’uliyat konsepsiyasi kompaniyalarning 
jamiyat hayotini yaxshilashda va atrof-muhitni muhofaza qilishda ishtirok etishini aks ettiradi. Shu tariqa, korpo-
rativ ijtimoiy mas’uliyat tashkilotning barqaror rivojlanishi bilan bevosita bog‘liqdir5.

Yuqoridagi ta’riflarni umumashtirgan holda quyidagi ta’rifni keltirib chiqardik. Barqaror rivojlanish- bu iqti-
sodiy va ijtimoiy o‘zgarishlar jarayoni bo‘lib, unda tabiiy resurslardan foydalanish, investitsiyalarni yo‘naltirish, 
ilmiy va texnologik rivojlanish yo‘nalishlari, shaxsiy rivojlanish va institutsional o‘zgarishlar bir-biri bilan uyg‘un-
lashtirilgan bo‘ladi va inson ehtiyojlari va intilishlarini qondirish uchun hozirgi va kelgusidagi salohiyat mustah-
kamlanadi. Ko‘p jihatdan, bu odamlar hayotinining sifatini ta’minlashdan iborat. 

T A D Q I Q O T  M E T O D O L O G I YA S I
Korxonalarda barqaror rivojlanishni amalga oshirish hamda uning xususiyatlarini tahlil qilishda qiyoslar, 

induksiya, deduksiya, ilmiy abstraksiyalash kabi usullardan foydalanilgan.

T A H L I L  V A  N A T I J A L A R
Barqaror rivojlanishga erishish nafaqat korxonalar balki mamlakatlar, butun dunyoning oldiga qo‘ygan 

maqsadi hisoblanadi. Barqaror rivojlanishning institutsional asoslari birinchi marta 1992-yilda Rio-de Janey-
roda bo‘lib o‘tgan Yer sammitida boshlangan “Rio jarayoni” bilan yaratilgan. 1995-yil 25-sentabrda Birlashgan 
Millatlar Tashkilotining Bosh Assambleyasida 193 mamlakat tomonidan Barqaror rivojlanish maqsadlari qabul 
qilindi. 

Barqaror rivojlanish maqsadlari – bu Birlashgan Millatlar Tashkilotining dunyoda iqtisodiy, ijtimoiy va 
ekologik vaziyatni har tomonlama yaxshilash orqali butun insoniyatning hayot tarzini yaxshilash va turmush 
farovonligini oshirishga, adolatli va barqaror jamiyat qurishga qaratilgan global chaqirigʼidir. 2015-yilda ishlab 
chiqilgan 17ta o‘zaro bog‘liq maqsadlar bo‘lib, ular 2030-yilgacha barqaror rivojlanishga erishish rejasi sifatida 
belgilangan.

Barqaror rivojlanish sohasidagi maqsadlar Yer yuzida qashshoqlikka va ochlikka barham berish, atrof-muhit 
va iqlimni himoya qilish hamda dunyodagi barcha kishilar tinchlik va ravnaq topishdan bahramand bo‘lishini 
ta’minlash, sog‘lik va farovonlik, sifatli ta’lim, toza suv va sanitariya, gender tenglik, munosib ish o‘rinlari va 
iqtisodiy o‘sish bo‘yicha global miqyosda harakat qilishga da’vatdir.

Barqaror rivojlanish maqsadlari ESG(Environment-Atrof-muhit, Social-ijtimoiy, Governance-boshqaruv) 
tamoyillarida guruhlasak quyidagi ko‘rinishda taqsimlanadi:

Barqaror rivojlanish tamoyillariga muvofiq faoliyat yurutuvchi ijtimoiy mas’uliyatli kompaniyalar bozor iqti-
sodiyoti sharoitida jamiyatda obro‘ topishiga hamda mahsulot va xizmatlarning ommalashishiga xizmat qiladi 
va boshqa kompaniyalardan quyidagi afzalliklar bilan yaqqol farqlanadi:

● Barcha mijozlarga kompaniya rahbariyatining ijtimoiy mas’uliyat talablariga sodiqligini namoyon etish 
imkoniyati;

● Kompaniyaning o‘z biznesini yuritishda qonunchilik talablarini bajarishga yo‘nalganligi;
● Kompaniya obro‘-etiborini oshirish va himoya qilish yo‘llarini rivojlantirish;

2 https://www.tandfonline.com/doi/full/10.1080/23311886.2019.1653531
3 https://www.tandfonline.com/doi/full/10.1080/23311886.2019.1653531
4 https://www.tandfonline.com/doi/full/10.1080/23311886.2019.1653531
5 https://commission.europa.eu/index_en

S● Kompaniya ishlovchilarining mehnat sharoitlari, xavfsizligi va muhofazasini oshirish, jamoada ma’naviy 

muhitni yaratish;
● Kompaniyaning davlat hokimiyati organlari bilan o‘zaro munosabatlarini yaxshilanishi, turli loyihalarda 

ishtirok etishda imtiyozlar olinishi.

1-rasm: Barqaror rivojlanish maqsadlari ESG tamoyillarida guruhlanishi

Barqaror rivojlanish konsepsiyasi uch yo‘nalishning birlashuvi natijasida hosil bo‘lgan:

2-rasm: Barqaror rivojlanish yo‘nalishlari

1. Iqtisodiy yo‘nalish. “Iqtisodiy samaradorlik” tushunchasi ushbu yo‘nalishda mutlaqo boshqacha 
muqta- nazardan ko‘riladi. Ma’lumki, tabiat qonunlarini hisobga oladigan uzoq muddatli loyihalar, nati-
jada yuzaga kelishi mumkin bo‘lgan ekologik oqibatlarini hisobga olmagan loyihalardan ko‘ra sama-
raliroq bo‘ladi. 

2. Ijtimoy yo‘nalish. Aynan ijtimoiy muammolarni anglash madaniy va ijtimoiy barqarorlikni saqlashga 
hamda ziddiyatli nizolar sonini kamaytirishga qaratilgan ushbu konsepsiyani shakllanishiga olib keladi.

3. Ekologik yo‘nalish. Ekologiya sohasidagi barqaror rivojlanishning asosiy maqsadi- jismoniy va ekologik 
tizimlarning barqaror bo‘lishidir. Ekologiya ehtiyotlarini e’tiborsiz qoldirish atrof-muhitning tanazzulga 
uchrashiga olib keladi va butun insoniyatning mavjudligiga xavf tug‘diradi.

Korxona barqaror rivojlanishga erishishi uchun avvalo barqaror rivojlanish konsepsiyasi tamoyillariga amal 
qilishi uchun biznes siyosati va jarayonlariga kiritilishi kerak. Bu boshqaruvning yangi usullarini ixtiro qilish 
kerak degani emas. Aksincha, bu yangi madaniy yo‘nalishni va tizimlar, amaliyotlar va jarayonlarni keng qam-
rovli takomillashtirishni talab qiladi. Bu boshqaruv tizimining o‘zgartirilishi kerak bo‘lgan ikkita asosiy yo‘nalishi 
quyidagilar bilan bog‘liq:

■ Manfaatdor tomonlar oldidagi mas’uliyatni oshirish;

■ Hisobot berish amaliyotini doimiy ravishda takomillashtirish.

Barqaror rivojlanish uchun samarali boshqaruv tizimini ishlab chiqish ham qaror qabul qilish, ham bosh-
qaruv masalalarini hal qilishni talab qiladi. Barqaror rivojlanish konsepsiyasi ham biznesni rejalashtirish, ham 
boshqaruv axboroti va nazorati tizimlariga integratsiyalashgan bo‘lishi kerak. Yuqori rahbariyat ushbu strategi-
yalarga nisbatan samaradorlikni o‘lchaydigan hisobotlarni taqdim etishi kerak. Kompaniya va uning yuqori rah-
bariyatining mas’uliyati ortib borayotganligi sababli boshqaruv tobora muhim ahamiyat kasb etmoqda. Axborot 
va hisobot tizimlari bu ehtiyojni qondirishi kerak. Barcha darajadagi qarorlar qabul qilish barqaror rivojlanishdan 
kelib chiqadigan masalalarga ko‘proq mos kelishi kerak.

Korxonani barqaror rivojlanish tamoyillari asosida boshqarish uchun yetti bosqich talab qilinadi. Bular 
quyida keltirilgan:

1. Manfaatdor tomonlarni tahlil qilish. Korxona faoliyatiga bevosita yoki bilvosita ta’sir ko‘rsatadigan 
barcha tomonlarni aniqlash uchun manfaatdor tomonlarni tahlil qilish talab qilinadi. Unda manfaatdor 
tomonlarning tashkilotning barqaror rivojlanish faoliyati bilan bog‘liq muammolari, tashvishlari va axborot 
ehtiyojlarini belgilaydi. Kompaniyaning mavjudligi to‘g‘ridan-to‘g‘ri global muhitga, shuningdek, u joy-
lashgan jamiyatga bog‘liq. Kompaniya o‘z faoliyatini amalga oshirishda inson qadr-qimmatini hurmat 
qilishi va global atrof-muhit muhofaza qilinadigan jamiyatga intilishi kerak. Manfaatdor tomonlarni tahlil 
qilish qarama-qarshi taxminlarni ko‘rsatishi mumkin. Chunki, ekologik xavfsiz mahsulotlarni talab qi lish-
lari mumkin, xodimlar esa bunday siyosat ularning ishlariga tahdid solishi mumkinligidan xavotirda 
bo‘lishlari mumkin. Aktsiyadorlar esa o‘z investitsiyalari daromadidan ehtiyot bo‘lishlari mumkin. Man-
faatdor tomonlarni tahlil qilish manfaatdor tomonlar guruhlari o‘rtasida yuzaga kelishi mumkin bo‘lgan 
nizolarni yuzaga kelishidan oldin aniqlashning foydali usuli bo‘lishi mumkin.

2. Barqaror rivojlanish siyosati va maqsadlarini belgilash. Keyingi maqsad korxona o‘z xodimlar-
idan barqaror rivojlanish bo‘yicha amal qilishini kutayotgan asosiy qadriyatlarni ifodalash va operatsion 
samaradorlik uchun maqsadlarni belgilashdir. Yuqori rahbariyat uni tashkil etish uchun barqaror rivoj-
lanish siyosatini shakllantirish va aniq maqsadlarni belgilash uchun javobgardir. Barqaror rivojlanish 
nafaqat “atrof-muhit” dan ko‘proq narsani anglatadi. U qashshoqlikni yumshatish va taqsimotda tenglik 
kabi ijtimoiy unsurlarga ham ega.

3. Amalga oshirish rejasini ishlab chiqish va bajarish. Barqaror rivojlanish maqsadlariga erishish 
uchun zarur bo‘lgan boshqaruv tizimidagi o‘zgarishlar rejasini ishlab chiqish muhimdir. Barqaror rivojla-
nish siyosatini operatsion faoliyatlarga o‘tkazish butun tashkilotga ta’sir ko‘rsatadigan asosiy ishdir. Bu 
korporativ madaniyatni va xodimlarga bo‘lgan munosabatni o‘zgartirishni, mas’uliyat va javobgarlikni 
belgilashni, tashkiliy tuzilmalarni, axborot-hisobot tizimlarini va operatsion amaliyotlarni o‘rnatishni o‘z 
ichiga oladi.

4. Yordamchi korporativ madaniyatni rivojlantirish. Tashkilot va uning xodimlari barqaror rivojlanish 
siyosatini qo‘llab-quvvatlashini ta’minlash uchun tegishli korporativ madaniyat zarur. Barqaror rivojla-
nish yoki atrof-muhitni boshqarish siyosatini amalga oshirish jarayonida ko‘plab kompaniyalar o‘ziga 
xos tashkiliy yangilanishni boshdan kechirdilar. Xodimlar ishtirokining ortishi nafaqat amaliy g‘oyalarni 
keltirib chiqaradi, balki dasturning o‘ziga bo‘lgan ishtiyoqni ham oshiradi. Aksariyat mijozlar va xodimlar 
ijtimoiy mas’uliyatli tarzda ishlashga sodiq bo‘lgan tashkilotning bir qismi bo‘lishdan zavqlanishadi.

S5. Ko‘rsatkichlar va standartlarni ishlab chiqish. Barqaror rivojlanish maqsadlarini amalga oshirish va 

natijalar to‘g‘risida mazmunli hisobotlarni tayyorlash samaradorlikni o‘lchashning tegishli vositalarini 
talab qiladi. Boshqaruv nazorati, shuningdek, tashqi hisobotlar qisman kompaniya faoliyati to‘g‘risida 
o‘z vaqtida ma’lumotlarning mavjudligiga bog‘liq. Bu boshqaruvga tegishli samaradorlik ko‘rsatkichla-
ridan foydalangan holda tashqi va ichki samaradorlik standartlariga muvofiq ish faoliyatini baholashga 
imkon berish uchun kerak. Shuning uchun axborot tizimlari rahbariyatga kerakli hisobotlarni taqdim 
etishi uchun qayta ko‘rib chiqilishi kerak bo‘ladi.

6. Hisobotlarni tayyorlash. Jarayonning keyingi bosqichi korxonaning barqaror rivojlanish maqsadlarini 
belgilab beruvchi va ular bilan ishlashni taqqoslaydigan ichki boshqaruv va manfaatdor tomonlar uchun 
mazmunli hisobotlarni ishlab chiqishdan iborat. Direktorlar va yuqori lavozimli rahbarlar ish faoliyatini 
o‘lchash, qarorlar qabul qilish va o‘z siyosati va strategiyalarining amalga oshirilishini nazorat qilish 
uchun ichki hisobotlardan foydalanadilar. Aksiyadorlar, kreditorlar, xodimlar va mijozlar, shuningdek, 
jamoatchilik tashqi korporativ hisobotlardan korporatsiya faoliyatini baholash va moliyaviy, ijtimoiy va 
ekologik maqsadlarga erishish uchun direktorlar va yuqori martabali rahbarlarni javobgarlikka tortish 
uchun foydalanadilar. Moliyaviy hisobotlar korporativ hisobotning asosiy tarkibiy qismi bo‘lib qolsa-da, 
ular hozirda har yili korporatsiya tomonidan chiqariladigan ko‘plab hisobot turlaridan biri hisoblanadi. 
Har bir tadbirkorlik korxonasi yiliga kamida bir marta tashqi “barqaror rivojlanish hisoboti”ni nashr etishi 
kerak. Oxir oqibat, bunday hisobotlar uchun universal format maqbul bo‘ladi. 

7. Ichki monitoring jarayonlarini takomillashtirish. Doimiy asosda direktorlar va yuqori darajali mene-
jerlarga barqaror rivojlanish siyosatini amalga oshirishda yordam berish mexanizmlarini ishlab chiqish 
muhim ahamiyatga ega bo‘ladi. Ishlash monitoringi boshqaruv jarayonining muhim elementi sifatida 
yaxshi yo‘lga qo‘yilgan. Ko‘pgina sohalarda u hisobot berish bilan bevosita bog‘liq. Har qanday tizim 
samaradorligining kaliti bu rahbariyatning operatsiyalar va natijalarni doimiy ravishda kuzatib borishi 
hisoblanadi.

X U L O S A
Kompaniyalar barqaror rivolanishni amalga oshirish hamda uning xususiyatlarini tahlil qilish orqali barqaror 

iqtisodiy o‘shish, moliyaviy ko‘satkichlarning yaxshilanishi, kengaygan obro‘ va brend imiji, mijozlarning sodiql-
giga erishish va savdo hajmini oshirish, energiyani tejaydigan resurslardan foydalanish, jamiyat taraqqiyaoti va 
ekologik sog‘lom atrof-muhitni yaratishga erishamiz. 

Barqaror rivojlanish konsepsiyasini qo‘llash orqali korxona boshqaruvini yanada takomillashishi orqali 
samarali boshqaruvni shakllantiramiz bu esa korxonaga fond bozorida ham katta qiziqish jalb qiladi va korxona 
investitsion jozibador muhitda yanada rivojlanadi.

